
Latin texts courtesy of the Perseus Digital Library. http://www.perseus.tufts.edu.

Translate one text into English. Your translation must be written within the answer box provided.

1.  Cicero reflects on the importance of his early education for his public career.

nam nisi multorum praeceptis multisque litteris mihi ab adulescentia suasissem, nihil esse in
vita magno opere expetendum nisi laudem atque honestatem, in ea autem persequenda omnis
cruciatus corporis, omnia pericula mortis atque exsili parvi esse ducenda, numquam me pro
salute vestra in tot ac tantas dimicationes atque in hos profligatorum hominum cotidianos

5 impetus obiecissem. sed pleni omnes sunt libri, plenae sapientium voces, plena exemplorum
vetustas; quae iacerent in tenebris omnia, nisi litterarum lumen accederet. quam multas nobis
imagines non solum ad intuendum, verum etiam ad imitandum fortissimorum virorum expressas
scriptores et Graeci et Latini reliquerunt! quas ego mihi semper in administranda re publica

proponens animum et mentem meam ipsa cogitatione hominum excellentium conformabam.

Cicero, Pro Archia 14

2. The Muses explain to Minerva the presence of nine magpies, the nine daughters of Pieros
and Euippe who challenged the Muses to a contest and lost.

Musa loquebatur: pennae sonuere per auras,

295 voxque salutantum ramis veniebat ab altis.
suspicit et linguae quaerit tam certa loquentes
unde sonent hominemque putat Iove nata locutum:
ales erat, numeroque novem, sua fata querentes,
institerant ramis imitantes omnia picae.

300 miranti sic orsa deae dea: “nuper et istae
auxerunt volucrum victae certamine turbam.
Pieros' has genuit Pellaeis’ dives in arvis,
Paeonis’ Euippe” mater fuit. illa potentem
Lucinam’ noviens, noviens paritura, vocavit.

305  intumuit numero stolidarum turba sororum,
perque tot Haemonias® et per tot Achaidas’ urbes
huc venit et tali committit proelia voce:

‘desinite indoctum vana dulcedine vulgus
fallere: nobiscum, siqua est fiducia vobis,

310 Thespiades® certate deae. nec voce nec arte

vincemur, totidemque sumus. [...]”

Ovid, Metamorphoses 5.294—-311

Pieros, i,: Pieros (king of Emathia, who named his daughters after the Muses)
Pellaeus, a, um: of Pella (a city in Macedon)

Paeonis, is: from Paeonia

Euippe, es: Euippe of Paeonia (wife of Pieros)

Lucina, ae: Lucina (goddess of childbirth)

Haemonius, a, um: Haemonian (of Thessaly, Thessalian)

Achais, dis: Greek (adjective)

Thespias, dis: Thespian (dwelling on Mount Helicon; adjective)

